
У дадзеным артыкуле разглядаецца праблема фарміравання вуснай мовы і навыкаў 
маўленчых зносін у дзяцей дашкольнага ўзроста. Асаблівая ўвага нададзена выка-
рыстанню лінгвістычных гульняў у нерэгламентаванай дзейнасці. 

communication skills. Particular attention is paid to the use of linguistic games in unregulated 

Цяжка пераацаніць унікальнае значэнне роднай мовы ў станаўленні чала-

века. Дашкольны ўзрост з’яўляецца самым спрыяльным перыядам для актыўнага 
маўленчага развіцця дзяцей. Менавіта ў гэты час адбываецца фарміраванне вус-
най мовы і навыкаў маўленчых зносін. Аднак дзіця, якое жыве ў грамадстве, дзе 
актыўна функцыянуюць дзве дзяржаўныя мовы (руская і беларуская), сутыкаецца 
з праблемай двухмоўя. Гэта азначае, што акрамя мовы, на якой размаўляюць 
бацькі і суседзі, а таксама вядзецца адукацыйны працэс ва ўстанове дашкольнай 
адукацыі, маленькі чалавек на працягу свайго жыцця павінен засвоіць другую 
мову. Для вялікай колькасці дзяцей другой мовай з’яўляецца беларуская. 
Найчасцей роднай мовай дзеці авалодваюць не ў сям’і і не ў працэсе актыўных 
зносін з блізкімі людзьмі, а ва ўмовах спецыяльна арганізаванай дзейнасці.  

Ва ўстанове дашкольнай адукацыі ствараецца такое моўнае асяроддзе, 
якое спрыяе гарманічнаму развіццю дзіцяці, інакш кажучы, характэрызуецца 
аптымальным развіваючым патэнцыялам. Задача ўскладняецца тым, што многія 
дзеці не толькі не ўмеюць размаўляць па-беларуску, але і не маюць пэўных 
навыкаў у аўдзіраванні – не разумеюць мовы. Такім чынам, перад установай 
дашкольнай адукацыі з аднаго боку паўстае праблема фарміравання двухмоўнай 
асобы, а з другога – існуюць аб’ектыўныя цяжкасці па яе вырашэнні. Адной  
з прычын нізкай эфектыўнасці развіцця беларускага маўлення дзяцей ў руска-
моўным дзіцячым садзе з’яўляецца тое, што дзіця размаўляе штодзённа з баць-
камі, сябрамі, роднымі на рускай мове і толькі на занятку па развіццю беларус-
кага маўлення выхаванцы размаўляюць на беларускай. Асноўнай задачай моў-
нага развіцця дзяцей дашкольнага ўзросту з’яўляецца авалоданне нормамі і пра-
віламі роднай мовы, якія вызначаюцца для кожнага ўзроставага этапу развіцця 
іх камунікатыўных здольнасцей [2, с. 35–36]. 

На працягу ўсяго дашкольнага дзяцінства неабходна вырашаць наступныя 
задачы па развіцці мовы:  

– выхаванне гукавой культуры;  
– узбагачэнне, удакладненне і актывізацыя слоўніка;  
– фарміраванне граматычнага ладу мовы, яе звязнасці пры пабудове 

разгорнутага выказвання [1, с. 372–376]. 
Граматычны лад маўлення – гэта сукупнасць ведаў і ўменняў, якія неабход-

ны чалавеку, каб ствараць выказванні самому і разумець выказванні іншых. 
У граматычным ладзе маўлення вылучаюцца марфалагічны лад, да якога адносіц-
ца змяненне слоў па формах (напрыклад, скланенне назоўнікаў, спражэнне дзея-
словаў, змяненне прыметнікаў па родзе і ліку ў дапасаванні іх да назоўнікаў і гэ-
так далей); сінтаксічны лад, які прадугледжвае ўменне злучаць словы ў выказван-
ні, будаваць розныя тыпы сказаў; словаўтварэнне – уменне ўтвараць словы з дапа-
могай суфіксаў (хлеб – хлебніца), прыставак (ляцеў, адляцеў, прыляцеў), ствараць 
складаныя словы з двух простых (доўгія вушы – даўгавухі) і інш. [4, с. 100–101]. 

Базай для натуральнага развіцця маўленчых, граматычных навыкаў, 
ўзбагачэнні слоўніка дзяцей з’яўляецца дыялог. Ён узнікае пераважна ў вольных 
маўленчах зносінах. Дыялогу вучаць і на спецыяльных занятках. Вяртаючыся 
дадому, ён працягвае дыялог са сваімі хатнімі. 

Навучанне дзяцей дыялагічнай, або гутарковай мове звычайна адбываецца 
ў форме гутаркі (размовы), гэта значыць абмену рэплікамі паміж дарослым і дзі-
цем ці паміж самімі дзецьмі [3, с. 71]. 

Граматычны лад маўлення ў дзяцей дашкольнага ўзросту будзе паспяхова 
фарміравацца пры выкарыстанні гульняў, яны будуць падабраны ў адпаведнасці 
з сістэмай граматычнага ладу мовы і з інтарэсамі дашкольнікаў. 

Работа вядзецца па наступных напрамках: 
– практыкаванні на словазмяненне (лік, род, склон); 
– практыкаванні на словаўтварэнне (памяншальны суфікс, дзеяслоўныя 

прыстаўкі, прыналежныя прыметнікі); 
– складанне сказаў рознай структуры з паступовым ускладненнем. 
Прапануюцца гульні, якія дапамогуць фарміраванню ў дзіцяці ўмення 

прыгожа, паслядоўна і складна выказваць свае думкі, выкарыстоўваць максі-
мальна дакладныя для пэўнай сітуацыі словы. 

Гульня «Хто больш назаве слоў» праводзіцца у выглядзе своеасаблівага 
спаборніцтва: хто больш назаве слоў, вынятых, напрыклад, з баршчу (буракі, 
морква, бульба, цыбуля ...), з кухоннай шафы (каструля, друшляк, патэльня...). 
Прыдумайце невялікія прызы, якія атрымаюць найбольш актыўныя ўдзельнікі. 
Але не перастарайцеся! Памятаеце, што ваша мэта ў гульні – не перамагчы,  
а навучыць. 

Яшчэ адна гульня-спаборніцтва – «Хто больш ведае». Прапануееца назваць 
больш прыкладаў, як можна выкарыстоўваць прадмет. Напрыклад, «Шклянку. 
Хто больш прыдумае, як і для чаго яго можна выкарыстоўваць?». Магчымыя адка-
зы: піць чай, паліваць кветкі, вымяраць крупы, накрываць расаду, ставіць алоўкі.... 

У гульні «Пачастунак» прапануецца успомніць любімыя салодкія прысма-
кі і «пачаставацье» адзін аднаго. Неабходна раздзяліць дзяцей па парах. Яны па 
чарзе называюць «смачнае» слова і «кладуць» яго на далоньку партнёру, затым 
ралі мяняюцца (цукерка, марожанае, і гэтак далей...).  

У гульні «Адзін і шмат» выхавальнік называе адзін прадмет, а дзеці шмат. 
Напрыклад: кубак – кубкі, стол – сталы, крэсла – крэслы. 

Да гульні «Літаралоў» трэба падабраць неабходныя атрыбуты – магнітныя 
літары, вуда з магнітам, але можна проста выкарыстоўваць рукі. Удзельнікі па 
чарзе вылоўліваюць літару з вады, называюць гук, які яна абазначае. Калі гук 
апынуўся галосным – праспевываюць яго: А-А-А..., прыдумваюць слова, якое 
пачынаецца на гэты гук. Калі гук зычны – прамаўляюць чыстагаворку з ім. 
Напрыклад, ла-ла-ла – пчала, або паскладаней ла-ла-ла – вострая ігла, або ла-ла-
ла – Маша ваду разліла. 

З цікавасцю і азартам выхаванцы ўдзельнічаюць у гульнях на вуліцы. 
Асабліва падабаееца дзецям гульня «Жоўты, чырвоны, блакітны». Удзельнікам 

прапануецца называць прадметы пэўнага колеру. Напрыклад, толькі чырвоныя 
прадметы, якія ёсць навокал. Калі дзіця будзе называць і паказваць іх, трэба пе-
раходзіць да вывучэння іншых колераў. Гэтак жа можна адпрацаваць успры-
манне памеру. 

У гульні «Хто самы уважлівы?» прапануееца называць прадметы, каля 
якіх удзельнікі праходяць; а яшчэ абавязкова паказаць, якія яны. Напрыклад: 
«Вось паштовая скрыня – яна сіняя. А вось кошка – яна пухнатая». Можна на-
зываць словы па чарзе. 

У вольную хвілінку выхавальнікі з задавальненнем пагуляюць у «Цудоўны 
мяшочак», «Назаві тры прадметы», «Насарог»,  «Што можна зрабіць?», «З чаго 
зроблены гэты прадмет?». 

Для гульні «Цудоўны мяшочак» неабходныя: палатняны мяшочак і невя-
лікія цацкі. У пачатку гульні дзеці правільна называюць кожны прадмет. Затым 
усе цацкі складаюцца ў мяшочак і змешваюцца. Дзіцяці прапануецца на вобмацак 
адгадаць цацку; назваць яе (Зайчык); скласці з гэтым словам словазлучэнне (Зай-
чык (які?) белы, пухнаты...) або сказ (Даўгувухі зайчык скача на лясной палянцы). 

У гульні «Назаві тры прадметы» выхавальнікам прапануецца назваць тры 
словы, якія можна абагуліць адным паняцем. Напрыклад «Мэбля – стол, крэсла, 
ложак». У гэтай гульні дашкаляты вучацца абагульняць тры паняцці да аднаго 
слова і наадварот. Напрыклад, выхавальнік называе: «Маліна, клубніцы, 
парэчка», а дзіця адказвае: «Ягады». Прыклады абагульняючых слоў: кветкі, 
ягады, дрэвы, галаўныя ўборы, адзенне, абутак, электрапрыборы і гэтак далей. 

У гульні «Насарог» выхаванцы вучацца вылучаць першы гук у слове. 
Напрыклад, сёння гук «ш»: насарог носіць шкарпэткі, шапку, шалік, любіць есці 
шакалад і гэтак далей. 

У гульні «Скажы наадварот» выхавальнік называе слова, а дзіця адказвае 
словам, процілеглым па сэнсе –антонім (дабро-зло, цёмна-светла, мяккі-цвёрды 
і гэтак далей). 

Падабаюцца дзецям гульні «Што можна зрабіць?» і «З чаго зроблены гэты 
прадмет?». У першай гульні удзельнікам  прапануееца па чарзе назваць прадметы 
з з аднаго матэрыялу (з дрэва – стол, крэсла, палка і гэтак далей). Другая гульня – 
зваротная ад папярэдняй гульні. Дарослы называе рэч, а дзіця гаворыць, з чаго яна 
зроблена (стол – з дрэва – драўляны, дом – з каменя – каменны) [5, с. 120–128]. 

Такім чынам выкарыстанне гульняў на беларускай мове дазваляе ў займаль-
най для дзяцей форме замацоўваць фарміраванне граматычнага ладу, устойлівай 
цікавасці і станоўчых адносін да мовы. 

УИЦ БГПУ



159 

Список использованных источников 
1. Вучэбная праграма дашкольнай адукацыі. – Мінск : НІА, 2019.  
2. Старжынская, Н. С. Тэорыя і методыка развіцця беларускага маўлення дашколь-

нікаў: вучэб. дапам. / Н. С. Старжынская. – Мінск : Тэхналогія, 1997. 
3. Дубініна, Дз. М., Старжынская, Н. С. Мастацка-маўленчая дзейнасць у дзіцячым 

садзе / Дубініна Дз. М., Старжынская Н. С. – Мн. : Нар.асвета, 1999. – 103 с. 
4. Старжынская, Н. С., Дубініна, Дз. М. Методыка развіцця роднай мовы / 

Н. С. Старжынская, Дз. М. Дубініна. – Мінск : Выш. шк., 2008. – 301 с. 
5. Старжынская, Н. С. Крылаў не мае, а хутка лятае. Лінгвістычныя гульні для 

дзяцей 4–7 гадоў: дапаможнік для педагогаў устаноў, якія забяспечваюць атрыман-
не дашк. адукацыі / Н. С. Старжынская. – Мінск : Зорны верасень, 2007. – 160 с. 

 УИЦ БГПУ


